
Rezime/Abstract

Glavni cilj ovog rada je bio utvrditi narativne sposobnosti djece s disleksijom. U skladu sa navedenim ciljevima definisani su
sljedeći parcijalni ciljevi: 1. Ispitati verbalnu produktivnost, govornu fluentnost, sintaktičku kompleksnost, leksičku
semantiku i pragmatiku diskursa prilikom pričanja priče kod djeces adisleksijom i skupine djece iste čitalačke i hronološke
dobi. 2. Ispitati verbalnu produktivnost, sintaktičku kompleksnost, leksičku semantiku i pragmatiku diskursa prilikom
pisanja na računaru kod djece sa disleksijom i skupine djece iste čitalačke i hronološke dobi. Uzorak ispitanika obuhvatio je
ukupno 90 ispitanika redovnih osnovnih škola na područjuUnsko-sanskog i Srednjobosanskog kantona uzrasta od 7 do 10
godina. Rezultati istraživanja su pokazali da između ispitanika iz skupine djece sa disleksijom i kontrolne čitalačke skupine
postoji statistički značajna razlika u sljedećim varijablama pričanja priče: ukupan broj sintaktičkih jedinica, broj složenih
klauza, broj gramatičkih grešaka, procenat zamjenica, broj uzročnih konjukcija i prazne pauze. Između ispitanika iz
skupine djece sa disleksijom i kontrolne hronološke skupine postoji statistički značajna razlika u sljedećim varijablama
pričanja priče: broj gramatičkih grešaka, procenat imenica, procent zamjenica, pune pauze i prazne pauze. Rezultati su
pokazali da prilikom pisanja priče na računaru između ispitanika iz skupine djece sa disleksijom i kontrolne čitalačke
skupine postoji statistički značajna razlika u sljedećim varijablama pisanih narativnih vještina: broj jednostavnih klauza i
broj složenih klauza. Između ispitanika iz skupine djece sa disleksijom i kontrolne hronološke skupine postoji statistički
značajna razlika u sljedećim varijablama pisanih narativnih vještina: ukupan broj sintaktičkih jedinica, broj složenih klauza,
broj gramatičkih grešaka, Guiraud index, procenat imenica i broj prekida.

